
ИНДÖД

Коми Республикаын наркоситуация бöрся мониторинг йылысь
«Наркотическöй средствоясöн, психотропнöй веществоясöн да налöн прекурсоръясöн оланпаслы лöсявтöг вöдитчöмлы паныд удж нуöдöмын содтöд мераяс йылысь» Россия Федерацияса Президентлöн 2007 во йирым тöлысь 18 лунся 1374 №-а Индöд, «Россия Федерацияса наркоситуация бöрся мониторинг нуöдан канму система йылысь положение вынсьöдöм йылысь» Россия Федерацияса Веськöдлан котырлöн 2011 во лöддза-номъя тöлысь 20 лунся 485 №-а шуöм збыльмöдöм могысь шуа:
1. Вынсьöдны Коми Республикаын наркоситуация бöрся мониторинг нуöдöм йылысь положение содтöдын индöм серти.

2. Тайö Индöдсö олöмö пöртöм бöрся видзöдны Коми Республикаса Юалысьӧс вежысь В.В. Стахановлы.

Коми Республикаса Юралысь                                                                        В. Гайзер  

Сыктывкар

ВЫНСЬÖДÖМА 

(содтöд)

Коми Республикаын наркоситуация бöрся мониторинг йылысь
ПОЛОЖЕНИЕ

1. Коми Республикаын наркоситуация бöрся мониторинг нуöдö Коми Республикаын наркотиклы паныд удж нуöдан комиссия календарнöй волöн кывкöртöдъяс серти.

Коми Республика мутасын наркоситуация бöрся мониторинг нуöдöм кузя удж котыртöм сетöма Коми Республикаын наркотиклы паныд удж нуöдан комиссияса аппаратлы.

Коми Республикаын наркоситуация бöрся мониторинг нуöдöм могысь котыртсьö тайö уджас пырöдчысь власьт органъясöс да организацияясöс петкöдлысьясысь уджалан группа. 

Коми Республикаын наркотиклы паныд удж нуöдан комиссияса аппарат Коми Республикаын наркоситуация бöрся мониторинг нуöдöм могысь чукöртö, туялö, öтувтö, анализируйтö да донъялö татшöм юöр:

1) федеральнöй олöмö пöртысь власьт органъяслöн мутас органъясысь, мукöд федеральнöй канму органысь, Коми Республикаса олöмö пöртысь власьт органъясысь, Коми Республикаын меставывса асвеськöдлан органъясысь да организацияясысь воöм статистическöй тöдмöгъяс;

2) тайö пунктлöн 1 пунктулын индöм органъясысь, наркотикöн вöдитчöм, а сiдзжö наöн оланпаслы лöсявтöг вöдитчöмлы паныд удж нуöдöм, наркотик абу медицинскöя примитöмысь водзвыв öлöдöм, наркоманияöн висьысьясöс бурдöдöм да медико-социальнöя реабилитируйтöм юалöмъяс кузя юöртан да аналитическöй тöдмöгъяс да экспертнöй донъялöмъяс (юöртан да аналитическöй справкаяс ногöн);

3) социология боксянь туялöмъяслысь бöртасъяс.

Коми Республикаын наркоситуация бöрся мониторинг нуöдöм могысь позьö чукöртны, туявны, öтувтны, анализируйтны да донъявны мукöд юöр, мый артыштöма «Россия Федерацияын наркоситуация бöрся мониторинг нуöдан канму система йылысь положение вынсьöдöм йылысь» Россия Федерацияса 2011 во лöддза-номъя тöлысь 20 лунся 485 №-а шуöмöн вынсьöдöм Россия Федерацияын наркоситуация бöрся мониторинг нуöдан канму система йылысь положениеöн.

2. Коми Республикаын наркотиклы паныд удж нуöдан комиссияса аппаратö Коми Республикаын наркоситуация бöрся мониторинг нуöдан пöрадокöн артыштöм формаяс серти статистическöй тöдмöгъяс (тайö Положение дорö 2 содтöд), а сiдзжö юöртан да аналитическöй справкаяс ногöн юöртан да аналитическöй тöдмöгъяс да экспертнöй донъялöмъяс сетöны Коми Республикаын наркоситуация бöрся мониторинг татшöм нуöдысьяс:

1) Россия Федерацияын наркотикъясöн вöдитчöм бöрся видзöдан федеральнöй службалöн Коми Республикаын веськöдланiн;

2) Коми Республикаын пытшкöс делöяс министерство;

3) Россияса безопасносьт федеральнöй службалöн Коми Республикаын веськöдланiн;

4) Мыж вештан федеральнöй службалöн Коми Республикаын медшöр веськöдланiн;

5) Сыктывкарса канкерка;

6) Канму статистика федеральнöй службалöн Коми Республикаын мутас орган;

7) Россияса миграция федеральнöй службалöн Коми Республикаын веськöдланiн;

8) Ньöбасьысьлысь инöд да мортлысь бур олöм доръян юкöнын дöзьöр федеральнöй службалöн Коми Республикаын веськöдланiн;

9) Пемöс да быдмöг бöрся видзöдан федеральнöй службалöн Коми Республикаын веськöдланiн;

10) Йöзлысь дзоньвидзалун видзöм да налы отсöг сетöм бöрся видзöдан федеральнöй службалöн Коми Республикаын мутас орган;

11) Коми Республикаын Ёрд департаментлöн веськöдланiн;

12) Коми Республикаса йöзлысь дзоньвидзалун видзан министерство;

13) Коми Республикаса йöзöс велöдан министерство;

14) Коми Республикаса йöзлы отсöг сетан агентство;

15) Коми Республикаса йöзöс уджöн могмöдӧмӧн веськöдланiн;

16) Коми Республикаса спорт да мортöс ёнмöдан агентство;

17) Коми Республикаса культура министерство;

18) Коми Республикаса печать да юöр сетан агентство;

19) Коми Республикаса видз-му овмöс да сёян-юан министерство;

20) Коми Республикаса военнöй комиссариат;

21) Коми Республика мутасын вылыс тшупöда велöдан учреждениеясса ректоръяслöн сöвет.

Коми Республикаын наркоситуация бöрся мониторинг нуöдысьяс öтувтöны, анализируйтöны да донъялöны ведомствояслысь статистическöй мыччöдъяссö, а сiдзжö наöн наркотикъяслы паныд нуöдан уджлысь да сыкöд йитчöм уджлысь бöртасъяссö. 

3. Коми Республикаын наркоситуация бöрся мониторинг нуöдысьясöн вöчöм анализлöн кывкöртöд серти лöсьöдсьö юӧртан да аналитическöй справка, кытöн:

1) вайöдсьöны Коми Республикаын наркоситуациялысь сöвмöмсö петкöдлысь шöр лыдпасъяс, а сiдзжö наркотикъясöн оланпаслы лöсявтöг вöдитчöм да бергалöм паськалöм вылö имитысь мукöд уджлысь да тöдчанаторлысь состояние;

2) индыссьöны Коми Республикаын муниципальнöй юкöнъяс, кытöн Коми Республикаын наркоситуациялысь сöвмöмсö петкöдлысь шöр лыдпасъясыс воддза воясся татшöм кадколастъясыскöд öткодялöм серти медъёна вежсисны (кыдзи бурланьö, сiдзи и лёкланьö); 

3) анализируйтсьöны лоöм вежсьöмъясыслöн помкаясыс, сы лыдын Коми Республикаын муниципальнöй юкöнъяс серти; 

4) петкöдлыссьöны наркотикъяслы паныд удж нуöдöмын наркотикъяслы паныд нуöдан уджлöн да мероприятиеяслöн шöр бöртасъясыс;

5) нуöдсьö Коми Республикаын наркоситуация сöвмöмлысь недыр кадся прогнозируйтöм;

6) сетсьöны Коми Республикаын наркоситуация сöвмöмлöн вежсьöм вылö веськöдöм веськöдлан решениеяс либö котыртан мераяс примитöм кузя вöзйöмъяс.

Коми Республикаын наркоситуация бöрся мониторинг нуöдысьяс сетöны Коми Республикаын наркоситуация бöрся мониторинг нуöдан пöрадоклы лöсялысь кадколастъясö да формаяс серти öтувъя петкöдласъяс кузя статистическöй тöдмöгъяс да юöртан да аналитическöй справкаяс (тайö Положение дорö 2 содтöд).

Коми Республикаын наркоситуация бöрся мониторинг нуöдысьяс вермöны сетны водзвыв лöсьöдöм статистическöй тöдмöгъяс. Стöчмöдöм статистическöй тöдмöгъяс сетöны Коми Республикаын наркотиклы паныд удж нуöдан комиссияса аппаратö отчётнöй во бöрын локтан волöн ода-кора тöлысь 1 лунöдз.

4. Коми Республикаын наркотикъяс примитан тшупöд да тэчасног йылысь, наркотикъясöн оланпаслы лöсявтöм вöдитчöмлöн паськалöм да та вылö имитысь тöдчанаторъяс йылысь збыль юöр босьтöм могысь Коми Республикаын наркотиклы паныд удж нуöдан комиссияса аппарат котыртö социология боксянь туялöм кузя удж.

Социология боксянь туялан объектöн лоö Коми Республикаса олысьяслöн öтувъя видзöдласыс.

Туялантор – йöзкотырын наркотикъяс паськалöм дорö Коми Республикаса олысьяслöн отношение.

Туялöмлöн торъя мог – йöзкотырын наркотик паськалöмлысь тшупöдсö да олысьяслысь наркоманиякöд йитчöм сьöкыдлунъяс дорö отношениесö тöдмалöм.

Индöм торъя мог артыштö шöр могъяс решитöм:

1) торъя олан пунктлöн социальнöй мытшöдъяс лыддьöгын наркоманиякöд йитчöм мытшöдъяс тöдмалöм;

2) наркотикъяс примитöм вылö ышöданаторъяс анализируйтöм;

3) наркомания дорö, торъя нин наркотикъяс примитöм дорö, быд сикас йöз чукöрлысь да социальнöй юкöнъяслысь отношениесö тöдмалöм;

4) Коми Республикаын наркомания паськалöмлысь тшупöдсö анализируйтöм, сы лыдын наркотикъяс примитысь йöзлысь помся содöмсö;

5) быд сикас арлыда йöз чукöрын наркотикъяслысь паськалöмсö тöдмалöм, торъя нин том йöз пöвстын наркомания паськалöмлысь тшупöдсö;

6) медся ёна паськалöм наркотикъяс тöдмалöм;

7) наркотикъяслöн сибыдлунлысь тшупöдсö тöдмалöм;

8) наркотикъясöн паськыда тöдса вузасян местаяс да вузасян ногъяс тӧдмалӧм;

9) наркомания паськалöмлысь помкаяссö индöм;

10) быд сикас йöз чукöрын наркотикъяс примитöмлысь подувъяссö индöм;

11) наркотикъясö шöр кыскан ногъяссö тöдмалöм;

12) наркотикъяс дорö велалöмлы да велалöм сöвмöмлы отсалысь да мытшöд пуктысь социокультурнöй факторъяс анализируйтöм;

13) наркоманиякöд тыш нуöдöм кузя медся имитана мераяс тöдмалöм.

5. Коми Республикаын наркоситуация бöрся мониторинг нуöдiгöн социология боксянь туялöмкöд йитчöм уджъяс сьöмöн могмöдöм вермас лоны пыртöма республиканскöй да муниципальнöй торъя мога наркотиклы паныда уджтасъясö.

Коми Республикаын наркоситуация бöрся мониторинг нуöдöм могысь Коми Республикаын наркотиклы паныд удж нуöдысь комиссияса аппаратö воöм юöр (статистическöй тöдмöгъяс, юöртан да аналитическöй справкаяс, экспертнöй донъялöмъяс) босьтсьö да анализируйтсьö, та бöрын бöртасъяс серти лöсьöдсьö Коми Республикаын наркоситуация йылысь докладлöн бала.

6. Коми Республикаын наркоситуация йылысь докладлöн балаö пыртöны татшöм юöр:

1) Коми Республикалысь характеристика (мутас плöщадь, канму дорвизь эмлун, муниципальнöй юкöн лыд, олан пункт лыд, пыр олысьяслöн лыд (рöд да арлыд категорияяс серти торйöдöм), олысьяслöн олан тшупöд, демография серпас, олысьясöс уджöн могмöдан структура уджтöмалöм тшупöд сöвмöмкöд, олысьяслöн сьöм чöжöс содöм, миграция ситуация);

2) статистическöй мыччöдъяс, аналитическöй справкаяс да социология боксянь туялöмъяс подув вылын олысьяс пöвстын наркотикъяс паськалöмлöн тшупöдъяслысь да тэчасъяслысь анализ да донъялöм (став Коми Республика пасьтала да муниципальнöй юкöнъяс серти). 

Наркотикъяс абу медицинскöя примитöм паськалöмлысь, наркотикъяс примитöм вöсна кулöмлысь тшупöд, позяна психоактивнöй веществояс, бурдöдчан средствояс да налöн подув вылын вöчöм наркотикъяс абу медицинскöя примитöм лыддьöмöн наркотикъяс примитöмлысь тэчасног; 

3) олысьяс пöвстын наркотикъяс паськалöм вылö имитысь тöдчанаторъяслысь, помкаяслысь да условиеяслысь анализ да донъялöм; 

4) наркологическöй медицина отсöглысь, наркотикъяс примитысьясöс медико-социальнöя реабилитируйтöмлысь состояниесö да сибыдлунсö донъялöм.

Олысьясöс социальнöя могмöдан учреждениеяс системаын социальнöй (социально-психологическöй, социально-медицинскöй, социально-педагогическöй, социальнöй инöда да мукöд) могмöсъяс босьтысь бурдöдчöм наркотик дорö велалöм йöзлöн лыдлысь анализ.

Олысьясöс социальнöя могмöдан учреждениеяс системаын социальнöй (социально-психологическöй, социально-медицинскöй, социально-педагогичес-кöй, социальнöй инöда да мукöд) могмöсъяс босьтысь наркотик дорö велалöмаяслӧн рöдвужлöн либö «созависимöй» йöзлöн лыдлысь анализ;

5) психоактивнöй веществояслöн сибыдлунлысь тшупöд;

6) психоактивнöй веществояс абу медицинскöя примитöм водзвыв öлöдан юкöнын уджлöн бöртасъяслысь анализ да донъялöм (медводз йöзöс велöдан да наука, мортöс ёнмöдан, спорт да туризм, том йöзкöд йитчöм политика, культура органъяс кузя). Том йöзлысь да тыр арлыдтöмъяслысь прöст кад (сы лыдын прöст кад колльöмлöн сибыдлун), вывтi уна наркотик примитысьясöс водз казялöм, риск группаяскöд удж, öтув да быдöнöс торйöн водзвыв öлöдöм котыртöмкöд йитчöм ситуациялысь состояние;

7) наркотикъясöн оланпаслы лöсявтöг вöдитчöмлы паныд удж нуöдан юкöнын ситуациялöн, сы лыдын мыж вöчöмлысь тшупöдсö, наркорыноклысь тэчасногсö да ыдждасö (выль наркотикъяс тöд вылö босьтöмöн) серпасалöм; вöдиттöг быдмысь да вöдитöмöн быдмысь наркотика быдмöгъяс бырöдöмкöд йитчöм ситуациялысь (Коми Республикаса карта вылын аддзöм да бырöдöм наркотика быдмöгъяслысь быдман местаяс йылысь, 5 вося вежсьöмъясöн, мыччöдъяс, сы лыдын графическöй); административнöй да ёрд практикалысь анализ да донъялöм;

8) наркотикъясöн оланпаслы лöсявтöг вöдитчан юкöнын ситуация вылö имитысь тöдчанаторъяслысь, помкаяслысь да условиеяслысь анализ да донъялöм;

9) наркоситуация бöрся мониторинг нуöдысьясöн наркотикъяс абу медицинскöя примитöмлы да оланпаслы лöсявтöм бергалöмлы паныд удж нуöдан юкöнын нуöдöм шöр мероприятиеяслысь анализ;

10) наркотиклы паныд торъя мога дiнмуса уджтасъяс збыльмöдöмлысь анализ;

11) наркоситуациялысь водзö сöвмöм-вежсьöм недыр кадся прогнозируйтöм;

12) Коми Республикаын наркоситуациялысь сöвмöм донъялан критерийяс серти (тайö Положение дорö 1 содтöд) Коми Республикаса карта вылын графическöя петкöдлöмöн Коми Республикаын (муниципальнöй юкöнъяс кузя) наркоситуациялысь состояниесö донъялöм; 

13) Коми Республикаын да Россия Федерацияын наркоситуация вежöм кузя веськöдлан решениеяс да вöзйöмъяс.

7. Коми Республикаын наркоситуация йылысь докладлöн бала дорö содтыссьöны:

1) социология боксянь туялöмъяслöн бöртасъяс;

2) статистческöй мыччöдъяслöн таблицаяс;

3) графическöй да серпасалöм материалъяс, сы лыдын и Коми Республикаын наркоситуациялысь сöвмöм донъялан критерийяс серти Коми Республикаын наркоситуациялысь сöвмöм донъялöм кузя (тайö Положение дорö 1 содтöд).

8. Коми Республикаын (муниципальнöй юкöнъяс кузя да ставнас) наркоситуация сöвмöм донъявсьö наркоситуация состояниелöн вит критерий серти: «Шогмана», «Ёсь», «Сьöкыд», «Торъя ёна сьöкыд», «Кризиснöй». 

Коми Республикаын наркоситуация сöвмöм донъялан критерийяс урчитсьöны наркоситуациялысь донъялан нёль параметр серти: 

1) наркотикъясöн оланпаслы лöсявтöг вöдитчöмлöн паськалöм (пырöны наркоситуация донъялан петкöдласъяс: наркотикъясöн оланпаслы лöсявтöм вöдитчан юкöнын инöд торкалöмъяслöн паськалöм, мыж вöчöм паськалöм, пасйöм мыжъяслöн öтувъя лыдысь накротикъяскöд йитчöм мыжъяслöн удельнöй сьöктаыс, мыждöмаяслöн öтувъя лыдысь наркотикъяскöд йитчöм лёктор вöчöмысь мыждöм йöзлöн удельнöй сьöктаыс, наркотикъяскöд йитчöм лёктор вöчöмысь мыждöмаяслöн öтувъя лыдысь том йöзлöн удельнöй сьöкта);

2) наркотикъясöн абу медицинскöя вöдитчöм паськалöм (пырö наркоситуация донъялан петкöдлас: наркотикъясöн абу медицинскöя вöдитчöмлöн паськалöм, латентносьт лыддьöмöн);

3) наркологическöй медицина отсöгла шыöдчöм (пырöны наркоситуация донъялан петкöдласъяс: наркоманияöн став висьмöмыс да наркотикъяс лёк бöртасъясöн примитысь йöзлöн став шыöдчöмыс, наркоманияöн медводдзаысь висьмöм да наркотикъяс лёк бöртасъясöн примитысь йöзлöн медводдза шыöдчöм);

4) наркотикъяс примитöмысь кувсьöм (пырö наркоситуация донъялан петкöдлас: наркотикъясöн чорыда  отравитчöмысь кувсьöм, ёрд да медицина экспертизалöн юöр серти).

«Наркотикъясöн оланпаслы лöсявтöм вöдитчöмлöн паськалöм» да «наркологическöй медицина отсöгла шыöдчöм» параметръяс серти наркоситуациялысь сöвмöм донъялан критерийяс урчитсьöны сэтчö пырысь петкöдласъясса критерийяслöн шöр петкöдласъяс серти.

9. Коми Республикаын наркоситуация йылысь докладлысь баласö Коми Республикаын наркотиклы паныд удж нуöдан комиссияса аппарат сетö видлалöм вылö Коми Республикаын наркотиклы паныд удж нуöдан комиссияö.

Коми Республикаын наркотиклы паныд удж нуöдан комиссия котыртö Коми Республикаын наркоситуация йылысь докладлысь бала видлалöм отчётнöй во бöрын локтан волöн рака тöлысь 25 лунысь оз сёрöнджык.

Коми Республикаын наркотиклы паныд удж нуöдан комиссия Коми Республикаын наркоситуация йылысь докладлысь бала видлалан бöртасъяс серти примитö сiйöс вынсьöдöм да Наркотиклы паныд удж нуöдан канму комитетö мöдöдöм йылысь либö лöсьöдöм да сы бöрын Наркотиклы паныд удж нуöдан канму комитетö мöдöдöм йылысь решение, а сiдзжö лöсьöдö Коми Республикаын наркоситуация вежöм йылысь веськöдлан решениеяс.

10. Наркотиклы паныд удж нуöдан канму комитетö Коми Республикаын наркоситуация йылысь доклад быть ыстыссьö отчётнöй во бöрын локтан волöн I кварталын.

Коми Республикаын наркоситуация йылысь доклад быть йöзöдöны сiйö юкöнын, мый оз торкав канмуса гусятор дорйöм йылысь оланпастэчас да Россия Федерацияса оланпастэчасöн видзан мукöд гусятор.

